
KARNIVAL VARSITI IMT-GT KE-20 BUKTI SEMANGAT KESATUAN

UUM ONLINE: Setelah enam hari berlangsung, Karnival Varsiti IMT-GT Ke-20, 2018
menutup tirai dalam suasana meriah penuh dengan semangat kesatuan di Dewan Seri
Semarak, Universiti Teknologi Mara (UiTM) Arau, Perlis, semalam.

Mengangkat tema Winning is good but friendship is number one, karnival ini berlangsung
dari 20 — 26 Julai membabitkan universiti dari tiga negara.

Antara universiti yang mewakili Malaysia seperti Universiti Utara Malaysia (UUM) Universiti
Sains Malaysia (USM), dan Universiti Teknologi Mara (UiTM) dan Universiti Malaysia Perlis
(UniMAP).

Manakala dari luar negara seperti Universitas Sumatera Utara (USU), Thaksin University
(TSU), Prince of Songkla (PSU), Universitas Negeri Medan (UNIMED), Wailalak University
(WU), Rajamangala University of Technology Srivijaya (RMUTSV) dan Universitas Syiah
Kuala (UNSYIAH).



Rektor UiTM Cawangan Perlis, Zailuddin Ariffin mengucapkan setinggi-tinggi penghargaan
kepada peserta yang datang dari Indonesia, Malaysia dan Thailand sekali gus berjaya
memupuk kerjasama dan persefahaman yang baik.

“Terima kasih kepada seluruh jawatankuasa dan semua pihak yang terlibat sepanjang enam
hari program berlangsung sebagai bukti semangat kesatuan di antara kita tanpa mengira
kaum, bangsa dan negara.

“Terima kasih kerana berada di sini dan memberi sokongan dalam setiap acara yang
dipertandingkan menerusi sukan, kebudayaan serta seminar dan semoga kehadiran anda di
sini menjadi satu pengalaman menarik,” ucapnya mewakili Naib Canselor UiTM pada majlis
Perasmian Penutup Karnival IMT-GT ke 20, 2018.

Ujarnya, segala kenangan yang diperolehi di sini jadikan pengalaman berharga untuk dibawa
pulang ke negara masing-masing.

“‘Saya berharap kita akan berjumpa lagi di Wailalak University pada tahun hadapan,”
tambahnya.

